
urumea bailarako egunkaria

ASTIGARRAGA  UDALA 

Azaroaren 20an, herriko ostala-
riak, Astigarragako Udalarekin 
bildu ziren, eta bertan, Udalak 
martxan jarriko diren diru la-
guntzen berri eman zien, bes-
teak beste. 

Hori horrela, honako hauek 
dira, Udalak ostalarientzat 
martxan jarriko dituen neurri 
eta diru laguntzak: diru lagun-
tza zuzenak, 1.000 euroko diru 
laguntza finkoa emango die 
ostalariei, jarduera geldiarazi 
izan dutelako. Eta Udalak aipa-
tu du, horretarako 50.000 euro 

bideratuko dituela; Deskontu-
-bonuen ekimenaren bigarren 
edizioa: deialdia martxan da 
dagoeneko. Aurreko edizioaren 
parekoa izango dela ere jakina-
razi du, bi aldaketa nagusirekin 
hain zuzen: %30eko deskontua 
izango dute bonuek oraingoan, 
eta komertzio zein ostalari guz-
tiek izango dute parte hartzeko 
aukera. Abendutik, martxora 
bitartean egongo da kanpaina 
martxan, eta horretarako Uda-
lak 30.000 euro bideratuko ditu; 
Inbertsioetarako laguntzak: 
Covid-19ari aurre egiteko beha-
rrezkoak diren segurtasun eta 

babes neurriak bermatu ahal 
izateko, jarduera ekonomikoa 
prestatu edota egokitzeko egiten 
diren inbertsioetarako lagun-
tzak, eta horretarako Udalak, 
24.435 euroko aurrekontua du; 
Guztion Azoka, otarraren zozke-
ta: Udalak, Astiko Elkartearen 
hitzarmena sinatu du, otarren 
kanpaina abiatzeko. Abenduan 
gauzatuko da kanpaina hau, eta 
horretarako, Udalak 10.000 euro 
jarriko ditu, eta Astikok berriz, 
3.000; 2021eko terrazen tasa: 
Udalak ez die herriko ostalariei, 
2021 urteko terrazen tasa ko-
bratuko, beraz 19.541,78 euroko 
laguntza emango dio kontzeptu 
honetan, ostalariei. 

Guztira, azarotik abendura 
bitartean martxan dauden eta 
jarriko diren neurri eta diru la-
guntza horien bitartez Udalak, 
19.541,78 eurotan lagunduko ditu 
ostalariak. 

Ekaina eta irailean, laguntza 
gehiago eman zen 
Epealdi honetan ere, Astigarra-
gako Udalak ostalariei eman-
dako diru laguntza kopurua 
89.654,88 eurokoa da, eta hauek 
izan ziren emandako diru la-
guntzak: 60.345,00 euroko diru 
laguntza zuzenak, 34 ostala-
rik jaso zituzten, eta laguntza 
hauek, 1.500-2.400 eurokoak 
izan ziren. Deskontu bonuen 
ekimenaren lehen edizioan, 25 
ostalarik hartu zuten parte, eta 
sektore honi 4.768,10 euro bide-
ratu zitzaizkion. 

2020ko terraza tasen diru 
laguntzan, 16 ostalarik hartu 
zuten parte, eta guztira 19.541,78 
euro bideratu zituen Udalak, ho-
rretarako. 

Gainera, Udalak azaldu du, 
aurrerantzean ere ostalaritzare-
kin lankidetzan jarraituko duela, 
«laguntza eta babesa» emateko.  

Herriko ostalariekin bildu da Astigarragako 
Udala, diru laguntzen berri emateko, besteak beste
Pasa den astean, Astigarragako Udala, herriko 
ostalariekin bildu zen, eta bilkura honen 
helburua izan zen, ostalariek itxieraren ondorioz 
bizi duten egoera ezagutzea eta Udalak 
eskainiko dituen laguntzen berri ematea.

HERNANI ARTE SORKUNTZA BEKA 

Deialdi honekin, Hernaniko 
artista plastikoei sorkuntza 
prozesuetan laguntzeko diru 
laguntzak eman nahi ditu Her-
naniko Udalak. Horregatik, arte 
sorkuntzarako beka eskatzeko 
epea ireki berri dute.

2020ko deialdi honek, artea 
auzoetara eramatea du xede, 
eta horrela, aurkeztutako obren 
proposamenak Hernaniko auzo 
bati lotuta aurkeztuko dira, hau 
da, auzo horren nortasunari eta 
ezaugarriei egokituta. 

Aipatu moduan, eskaera 
aurkezteko epea abenduaren 
21ean amaituko da.

Eskaerak aurkezteko,
pausuak
Laguntza horiek jaso nahi di-
tuenak, Hernaniko Udalaren 
webgunean dauden deialdian 
zehaztutako ereduaren arabe-
rako eskabide-eredu ofiziala 
bete eta aurkeztu beharko dute.
 Eskaerak Hernaniko Udalak 
duen, HHZ bulegoan aurkeztu-
ko dira, astelehenetik ostirale-
ra, 08:30etatik, 13:30ak arte eta 

astearte eta ostegun 15:30etatik, 
18:30etara.  Hala ere, hitzordua 
aldez aurretik eskatu behar da, 

Udalera deituz. Eta informazio 
gehiago aurkitu daiteke, Herna-
ni.eus helbidean.  

Arte sorkuntzarako beka eskatzeko epea irekita 
dago eta abenduaren 21ean amaituko da
Ireki da arte sorkuntzarako beka eskatzeko epea 
eta deialdi honen helburua da, Hernaniko artista 
plastikoei sorkuntza prozesuetan laguntzeko 
diru laguntzak ematea. Abenduaren 21era arte 
dago eskaera egiteko aukera. 

Gaur eta bihar,  
'Hil kanpaiak'
HERNANI ZINEA 

Gaur arrartsaldeko 19:00etan, 
Hil kanpaiak pelikula jarriko 
dute Biterin, helduentzat, eta 
bihar ere beste saio bat egon-
go da, arratsaldeko 16:30etan 
hasita. Haurrentzat berriz, 
Onward pelikula jarriko dute, 
eta hau arratsaldeko 16:00etan 
hasiko da. 

Odola emateko  
aukera, etzi 
HERNANI ODOL EMATEA 

Hilabeteroko zitari eutsiz, 
etzi odola emateko aukera 
dago Goiz Eguzkin. Ordutegia 
luzatu dute, oraingo hone-
tan, 16:30etan hasiko dira, eta 
20:300etan amaituko da, «jen-
deak honela aukera gehiago 
du odola emateko». Pandemia 
egoera dela eta, aurrez hitzor-
dua hartu behar da, 943 00 78 
85 telefonora deituz. 

Kultur Ondarearen 
Beka deialdia, 
irekita
HERNANI UDALA

Hernaniko Udalak, deialdi 
berri bat egin du, Hernaniko 
Kultur Ondarearen inguruan 
ikerketa lanak egiteko. Deialdi 
hau zabalik dago jadanik, eta 
abenduaren 25era arte aur-
keztu daitezke proposamen 
proiektuak, Udaletxeko HHZ 
zerbitzuan, edo telematikoki, 
artxiboa@hernani.eus helbide 
elektronikora emaila bidaliz. 

Merchandisinga, 
eskuragai
HERNANI MENDIRIZ MENDI 

Azaroa amaitzear da, baina 
oraindik, Mendiriz mendiko 
merchandisinga eskuratzeko 
aukera dago. Abenduan, aste-
leheen,ostegun eta ostiraletan 
egongo dira eskuragai, Mendi-
riz mendiko elkartean.

Maider Kalonjeren murala, 2018ko beka irabazleetako bat. Argazkia: Udala

IRAGARKI MERKEAK

Iñigo Royo Masajista. Masajea, naturopatia, osteopatia, kinesologia, reiki, homeopatia, 
akupuntura,... Deitu: 943 33 28 94 - 626 80 76 33 (Agustindarren plaza, 4)

  TAXIAK: 943 550093 (Hernani) 622 222 343 (Astigarraga) 948 514037-948 514019 (Goizueta)  UDALTZAINGOA: 943 248900 (Hernani) 943 335230-699 487 587 (Astigarraga)  DYA: 943 464622 
AUTOBUSAK:  Garayar: 943 556658  Areizaga: 943 452708  Korreoa Goizueta-Hernani: 948 514037  ANBULATORIOA: 943 006666 - 900 203050 (Hernani) 943 335644 (Astigarraga) 948  
510800 (Goizueta)        Egunez:  Aguado  Nagusia, 21 (Astigarraga)   943 550327   Gauez: Urrutia Etxeberri, 1 (Hernani) 943 557738  Goizueta:  Nagusia 64  948 514353

GAUR BIHARIgandean ez da aldaketa handirik espero eguraldi kontuetan. Zerua 
hodei gutxirekin egongo da, goi-hodeiekin; egunaren amaieran 
ugaritu egingo dira goi-hodei horiek. Hego-haizea nagusi, arratsal-
dean kostaldean brisa ibiliko da. Min.9º / Max.17º

Bihar, zerua hodeitsuago egongo da. a. Ateri eutsiko dio, bai bar-
nealdean, bai kostaldean. Haizea noraezean ibiliko da hasieran, 
arratsaldean iparraldetik geratu eta indartu egingo da. Tenperatura 
gradu pare bat baxuagoa izango da. Min.9º / Max.16º (e

us
ka

lm
et

)

  

Herriko kaleetan barrena ibili ziren, Saharako herriari babesa eskaintzeko asmotan. 

Saharako herriari babesa eskaintzeko, herritar ugari

HERNANI SAHARA 
Azaroaren 25ean, Sahara-
ko herriari babesa emateko, 
Saharako elkarteak antolatuta 
manifestazioa egin zen, herri-

ko kaleetan barrena, Sahara 
asktau zioen pankarta hartuta.  
Aberri osoa edo martirioa lelo-
pean, Kale Nagusitik Plazara 
igo, Andre Kaletik Zinkoeneara 

jaitsi, eta Plaza Berrira igo ziren 
Kale Nagusitik. Herritar ugarik 
egin zuten bat ekimen honekin, 
eta «eskertuak» daudela azaldu 
dute. 

HERNANI  URTEKARIA

Pandemia garaian egonda ere, 
ez du hutsik egingo aurtengo 
Hernani 2020 urtekariak. Izan 
ere, datorren asteazkenera-
ko, urtekariaren aurkezpena 
antolatu dute, arratsaldeko 
19:00etan hasita, Biterin. 

Antolatzaileek gaineratu 
dute, indarrean dauden babes 
neurri guztiak bermatuko dire-
la, hala nola, edukiera muga-

tua eta musukoaren erabilpena 
«derrigorrezkoa» izango da. Eki-
taldian bertan, urtekaria bana-
tuko da, «ale bana pertsonako» 
hain zuzen.

Antolatzaileek, urtekariak 
izango duen aurkibidea aurre-
ratu dute, eta honakoa izango 
da: Urumea bailarako antzinako 
industria-ondarearen azterketa 
historikoa; Hernani-Goizueta oi-
nezko bide zaharra: Urumea bai-
lara pausuz pausu; Apuntes so-

bre migraciones hernaniarras de 
los siglos XIX y XX; Biziraupene-
ko zaintza. Haur abandonatuak 
zaintzen zituzten Hernaniko inu-
deak; Garagardoa egiteko lupulu 
landaketak Urumea bailaran; 
Carmen Adarraga. Hernania-
rra apasionada por el deporte y 
emprendedora también en el tra-
bajo; Izenari jarraiki izana, In-
cansables 50 urtez emana; Lan-
gile Ikastola 50 urte eskola berria 
amesten; Iturrizoko La boca del 
lobo; Martin Zabaleta; Endika 
Barrenetxea: Erremontea irakas-
gai bezala erabiltzen dut bizitza 
arrunterako; La Martxa Nórdica 
de competición ha entrado con 
fuerza en Hernani.   

'Hernani 2020' urtekariaren 
aurkezpena, asteazkenean
Datorren asteazkenean, Hernani 2020 
urtekariaren aurkezpena egingo dute Biterin, 
arratsaldeko 19:00etan hasita. 

HERNANI  ERRUGBIA

Gaurkoan, hirugarren garaipe-
naren bila aterako da Hernani, 
gainera helburua lortzeko fa-
borito nagusiak dira. Hala ere, 

Gaztedik, partidu bakarra galdu 
du, beraz Hernanik dena eman 
beharko du. Harmailak itxita 
egongo dira, eta partidua Strea-

ming bidez ikusteko aukera 
egongo da, Hernaniko YouTube 
kanalean edo Espainiako fede-
razioaren webgunean.  

Gaztediren aurka ariko da gaur 
goizean, talde trikolorea
Gaur goizeko 
11:30etan, Hernaniko 
gazteek, Gaztedi 
Rugby taldearen aurka 
jokatuko dute.

HERNANI PRESOAK

23 urte igaro ditu Asier Orma-
zabalek, espetxean. 1997ko aza-
roaren 26an atxilotu zuten Bre-
tañan Auzitegi Nazionalaren  

aginduz, Kordobako «autobus 
militar baten aurkako atenta-
turen parte izatea» egotzita. 
Hasiera batean, Auzitegi Nazio-
nalak, 351 urte eta 4 hilabeteko 
espetxe zigorra ezarri zion. 

1997tik 2002ra, Frantzia-
ko espetxean egon zen. 2002ko 
martxoaren 11n, estraditatu zu-
ten Espainiar Estatura. Guztira, 
Frantziako 7 espetxeetan eta Es-
painiako 6 etan egon da, azken 9 
urteak Teruelen, hain zuzen. 

23 urtez, espetxez espetxe 
egon ondoren, gaur etxera itzu-
liko da Asier Ormazabal.   

23 urte ondoren, Asier 
Ormazabal Lizeaga aske
1997garren urtean, 
Frantzian atxilotu 
zuten Asier Ormazabal 
hernaniarra, Auzitegi 
Nazionalaren aginduz. 
23 urte igaro ondoren, 
aske geratu da.

Datorren ostiralean Euskañolitis,  
Oihan Vegaren eskutik
HERNANI EUSKARALDIA

Datorren ostiralean, Oihan Bega izango dugu Hernanin, Euska-
raldiak antolatuta. Euskañolitis ikuskizuna eskainikodu, arra-
tsaldeko 19:00etan hasita, Biterin. Gonbidapenak beharrezkoak 
dira, ikuskizunaz gozatzeko, eta telefono honetara deituz 689 675 
462 deituz lortu daitezke, edo euskaraaridu@dobera.eus helbidera 
idatzita ere. 

Berdintasun arloko dirulaguntzak  
eskatzeko epea bihar amaitzen da
ASTIGARRAGA UDALA

Astigarragan emakumeen eta gizonen berdintasuna sustatzeko 
helburuarekin lotutako programa, proiektu eta jarduerak aurrera 
eramateko laguntzak eskatu daitezke. Bihar amaituko da eskaera 
egiteko epea. 

O! haur antzerkia, abenduaren 12an
HERNANI HAUR ANTZERKIA

Abenduaren 12an, O! antzerkia eskainiko da, etxeko txikientzat. 
Eguerdiko 12:30etan emango zaio hasiera, eta Biterin izango da. 
3 urtetik gorako haurrentzako zuzenduta dagoen antzerkia da 
abenduaren 12koa. Sarrerak, asteartean jarriko dira eskuragai, eta 
3 euro balio du bakoitzak. 

Gogor egin beharko dio Hernanik gaurkoan, Gaztediri

X. URTEURRENA
 Raimundo Mendizabal Lecuona

JAUNA
2010eko azaroaren 30ean hil zen, 73 urterekin

- Goian bego - 

Orain dela 10 urte joan zinen,
baina zure irrifarra

eta zure bihotz haundia
gogoan ditugu.

ZURE ETXEKOAK
Hernanin, 2020ko azaroaren 29an

Helbidea: Gure Ametsa etxea - Osiñaga Auzoa

Eskelak
Eskelak ilunabarreko 19:30ak arte jasoko dira. Izen abizenak, eskela jartzen duenak eskatu bezala      
errespetatuko dira eta funeraria bidez jasotzen den kasuetan, jaso bezala.

